პროექტი
საქართველოს მთავრობის
დადგენილება --
2020 წლის -- იანვარი
შეზღუდული შესაძლებლობის მქონე პირთა უფლებების ეროვნული საკოორდინაციო მექანიზმის შექმნისა და დებულების დამტკიცების შესახებ

მუხლი 1 
1. „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 29-ე მუხლის შესაბამისად, შეიქმნას შეზღუდული შესაძლებლობის მქონე პირთა უფლებების ეროვნული საკოორდინაციო მექანიზმის (შემდგომში - საკოორდინაციო მექანიზმი) შემდეგი შემადგენლობით: 
ა) საქართველოს პრემიერ-მინისტრის თანაშემწე ადამიანის უფლებათა დაცვისა და გენდერული თანასწორობის საკითხებში - კომისიის თანათავმჯდომარე; 
ბ) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე - კომისიის თანათავმჯდომარე; 
გ) საქართველოს რეგიონალური განვითარების და ინფრასტრუქტურის მინისტრის მოადგილე - კომისიის თანათავმჯდომარე;
დ) საქართველოს მთავრობის ადმინისტრაციის ადამიანის უფლებათა სამდივნოს (სამსახურის) უფროსი - კომისიის მდივანი;
ე) საქართველოს იუსტიციის მინისტრის მოადგილე - კომისიის წევრი;
საქართველოს შინაგან საქმეთა მინისტრის მოადგილე - კომისიის წევრი;
ვ) საქართველოს განათლების, მეცნიერების, კულტურისა და სპორტის მინისტრის მოადგილე - კომისიის წევრი;
ზ) საქართველოს ფინანსთა მინისტრის მოადგილე - კომისიის წევრი; 
თ) საქართველოს საგარეო მინისტრის მოადგილე - კომისიის წევრი; 
ი) საქართველოს ეკონომიკისა და მდგრადი განვითარების მინისტრის მოადგილე - კომისიის წევრი; 
კ) შერიგებისა და სამოქალაქო თანასწორობის საკითხებში სახელმწიფო მინისტრის მოადგილე - კომისიის წევრი;
ლ) სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს დირექტორი - კომისიის წევრი; 
მ) სსიპ - საჯარო სამსახურის ბიუროს უფროსი - კომისიის წევრი; 
ნ) სსიპ - საქართველოს სტატისტიკის ეროვნული სამსახურის აღმასრულებელი დირექტორი - კომისიის წევრი. 
2. საკოორდინაციო მექანიზმის მუშაობაში სათათბირო ხმის უფლებით მონაწილეობის მიღება ეთხოვოთ შემდეგი დაწესებულებების წარმომადგენლებს:
ა) საქართველოს სახალხო დამცველი (სახალხო დამცველის აპარატი);
ბ) სსიპ - იურიდიული დახმარების სამსახური;
გ) საქართველოს უზენაეს სასამართლო;
დ) საქართველოს იუსტიციის უმაღლეს საბჭო;
ე) საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტი;
ვ) საქართველოს პარლამენტის ჯანმრთელობის დაცვისა და სოციალურ საკითხთა  კომიტეტი;
ზ) საქართველოს პარლამენტის განათლების, მეცნიერებისა და კულტურის  კომიტეტი;  
თ) საქართველოს პარლამენტის იურიდიულ საკითხთა  კომიტეტი; 
ი) საქართველოს საარჩევნო ადმინისტრაცია;
კ) საქართველოს კომუნიკაციების ეროვნულ კომისია;
ლ) ადგილობრივ მუნიციპალიტეტში არსებულ შეზღუდული შესაძლებლობის მქონე პირთა საკითხებზე მომუშავე საბჭოები. 

მუხლი 2 
ამ დადგენილების პირველ მუხლში მითითებულ უწყებებს ეთხოვოთ, საკოორდინაციო მექანიზმის თანათავმჯდომარეებს ამავე დადგენილების გამოქვეყნებიდან 10 დღის ვადაში წარუდგინონ საკოორდინაციო მექანიზმის წევრობის კონკრეტული კანდიდატურები და ექსპერტულ დონეზე მონაწილე პირები. 

მუხლი 3 
დამტკიცდეს საკოორდინაციო მექანიზმის თანდართული დებულება. 


პრემიერ-მინისტრი 							      გიორგი გახარია 


შეზღუდული შესაძლებლობის მქონე პირთა უფლებების ეროვნული საკოორდინაციო მექანიზმი დებულება
მუხლი 1. ზოგადი დებულებანი 
1. შეზღუდული შესაძლებლობის მქონე პირთა უფლებების ეროვნული საკოორდინაციო მექანიზმი (შემდგომში საკოორდინაციო მექანიზმი) იქმნება საქართველოს მთავრობის დადგენილებით და წარმოადგენს შეზღუდული შესაძლებლობის მქონე პირთა უფლებების დაცვისა და გაეროს შეზღუდული შესაძლებლობის მქონე პირთა უფლებების კონვენციით განსაზღვრულ განხორციელებასა და კოორდინაციაზე პასუხისმგებელ სახელმწიფო მექანიზმს.

2. საკოორდინაციო მექანიზმის თანათავმჯდომარე უწყებები, კერძოდ კი საქართველოს მთავრობის ადმინისტრაცია, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და საქართველოს რეგიონალური განვითარების და ინფრასტრუქტურის სამინისტრო ასევე წარმოადგენენ გაეროს შეზღუდული შესაძლებლობის მქონე პირთა უფლებების კონვენციის 33 მუხლის პირველი ნაწილით განსაზღვრულ  საკონტაქტო უწყებებს, რომელნიც კურირებენ წინამდებარე კონვენციის განხორციელებასთან დაკავშირებულ საკითხებს.

3. საკოორდინაციო მექანიზმი წარმოადგენს ადამიანის უფლებების უწყებათაშორისი საბჭოს თემატურ სამუშაო ჯგუფს და ანგარიშვალდებულია მის წინაშე.

4. საკოორდინაციო მექანიზმი თავის საქმიანობაში ხელმძღვანელობს საქართველოს კონსტიტუციით, საქართველოს საერთაშორისო ხელშეკრულებებით, საქართველოს საკანონმდებლო და კანონქვემდებარე ნორმატიული აქტებითა და ამ დებულებით.

5. კომისიის სტრუქტურა, უფლებამოსილება და საქმიანობის წესი განისაზღვრება ამ დებულებით.

მუხლი 2. საკონსულტაციო ჯგუფი 
1. შეზღუდული შესაძლებლობების მქონე პირთა და ორგანიზაციათა მონაწილეობის პრინციპების უზრუნველყოფა ხორციელდება ადამიანის უფლებების უწყებათაშორის საბჭოსთან არსებული საკონსულტაციო ჯგუფის მეშვეობით.  

2. საკოორდინაციო მექანიზმი წელიწადში არანაკლებ ორჯერ მართავს შეხვედრას საკონსულტაციო ჯგუფის იმ წევრებთან, რომლებიც მუშაობენ შეზღუდული შესაძლებლობის მქონე პირთა უფლებებზე. 

[bookmark: _heading=h.2wkhk6uvq6nr]3. საჭიროებიდან გამომდინარე, საქართველოს მთავრობის ადმინისტრაციის ადამიანის უფლებათა სამდივნო (სამსახური) მართავს რეგულარულ თემატურ შეხვედრებს საკონსულტაციო ჯგუფის შესაბამის წევრებთან.

[bookmark: _heading=h.uxaqrj266rxo][bookmark: _heading=h.29osxqzanfjq]მუხლი 4. საკოორდინაციო მექანიზმის ამოცანები 
საკოორდინაციო მექანიზმის ამოცანებია:
ა) შეზღუდული შესაძლებლობის მქონე პირთა უფლებების დაცვის სფეროში საქართველოს მთავრობის ერთიანი სახელმწიფო პოლიტიკის შემუშავება, რომელიც წარედგინება საქართველოს მთავრობას და/ან პარლამენტს დასამტკიცებლად ადამიანის უფლებათა უწყებათაშორის საბჭოს მიერ;
ბ) მონაწილეობის მიღება სხვა სახელმწიფო პოლიტიკის დოკუმენტების, მათ შორის სამოქმედო გეგმების, მომზადებაში, რომლებიც პირდაპირ ან არაპირდაპირ ახდენენ გავლენას შშმ პირების უფლებებზე, მათში შშმ პირთა უფლებების სათანადო ასახვის მიზნით; ასევე არსებული პოლიტიკის დოკუმენტების გადახედვას ამავე მიზნით;
გ) შეზღუდული შესაძლებლობის მქონე პირთა უფლებების შესახებ საქართველოს მთავრობის პოლიტიკის დოკუმენტის შესაბამისად, ადამიანის უფლებების დაცვის სამოქმედო გეგმის შესაბამისი თავ(ებ)ის ან მასში ცვლილებების შემუშავება და ადამიანის უფლებათა საბჭოსთვის წარდგენა;
დ) შეზღუდული შესაძლებლობის მქონე პირთა უფლებების კონვენციის (შემდგომში -კონვენცია) განხორციელების ეფექტიანი კოორდინაცია, არსებული რესურსების გათვალისწინებით;
ე) შეზღუდული შესაძლებლობის მქონე პირთა უფლებების კუთხით საქართველოს მიერ ნაკისრი საერთაშორისო ვალდებულებების, მათ შორის, შეზღუდული შესაძლებლობების მქონე პირთა უფლებების კომიტეტის რეკომენდაციების და ეროვნული ვალდებულებების შესრულების ხელშეწყობა;
ვ) საქართველოს საგარეო საქმეთა სამინისტროსთან თანამშრომლობით, კონვენციის შესრულების შესახებ გაერთიანებული ერების შეზღუდული შესაძლებლობის მქონე პირთა უფლებების კომიტეტისთვის პერიოდული ანგარიშების, ასევე, საჭიროებისამებრ დამატებითი ინფორმაციის მომზადების პროცესის კოორდინირება;
ზ) შეზღუდული შესაძლებლობის მქონე პირთა უფლებების შესახებ ადამიანის უფლებათა დაცვის სამთავრობო სამოქმედო გეგმის შესრულების კოორდინაციის და მონიტორინგის განხორციელება; 
თ) შეზღუდული შესაძლებლობის მქონე პირთა უფლებების შესახებ სახელმწიფო პოლიტიკის, მათ შორის, კონვენციის განხორციელების შესახებ შესაბამისი მონაცემების შეგროვება და სახელმწიფო უწყებების ინფორმირება;
ი) შეზღუდული შესაძლებლობის მქონე პირთა უფლებების  შესახებ საზოგადოების ინფორმირებულობის გაზრდის ხელშეწყობა;
კ) საქართველოს კანონმდებლობაში შეზღუდული შესაძლებლობის მქონე პირთა უფლებების კუთხით არსებული ხარვეზების, ნაკლოვანებებისა და საერთაშორისო სტანდარტებთან შეუსაბამობების გამოვლენა და მათ აღმოსაფხვრელად სათანადო ღონისძიებების განხორციელების კოორდინირება;
ლ) სახელმწიფო ბიუჯეტის პროექტის შეფასება შშმ პირების უფლებების უზრუნველყოფის ჭრილში და შესაბამისი რეკომენდაციების მიცემა საქართველოს ფინანსთა სამინისტროსთვის. 

მუხლი 5. საკოორდინაციო მექანიზმის უფლებამოსილებები 
საკოორდინაციო მექანიზმის უფლებამოსილებებია:
ა) ადამიანის უფლებათა დაცვის სამთავრობო სამოქმედო გეგმის შემუშავებისას ან უკვე მოქმედი გეგმის სრულყოფის, ან შესრულების, ასევე კონვენციის განხორციელების მიზნით მოამზადოს სათანადო პროექტები, წინადადებები და რეკომენდაციები და წარუდგინოს ადამიანის უფლებების უწყებათაშორის საბჭოს, საქართველოს მთავრობას, პარლამენტს ან/და სხვა საჯარო დაწესებულებებს.
ბ) შექმნას საექსპერტო სამუშაო ჯგუფები, ასევე, მოიწვიოს დამოუკიდებელი ექსპერტები თავის კომპეტენციაში შემავალი საკითხების შესწავლისა და სათანადო რეკომენდაციების შემუშავებისა და ანგარიშების მომზადების მიზნით;
გ)  ადამიანის უფლებათა დაცვის სამთავრობო სამოქმედო გეგმის შესაბამისი ნაწილის შესრულებასთან დაკავშირებით მოამზადოს ყოველწლიური ანგარიში, რომელსაც წარუდგენს ადამიანის უფლებების უწყებათაშორის საბჭოს პარლამენტში წარდგენის მიზნით;
დ) ადამიანის უფლებათა დაცვის სამთავრობო სამოქმედო გეგმის შესაბამისი ღონისძიებების ეფექტიანად შესრულების მიზნით წერილობით მიმართოს პასუხისმგებელ სამინისტროებსა და სხვა საჯარო დაწესებულებებს;
ე) საქართველოს კანონმდებლობით დადგენილი წესით სხვადასხვა საჯარო დაწესებულებიდან  გამოითხოვოს, მიიღოს და დაამუშაოს საჭირო ინფორმაცია;
ვ) უზრუნველყოს საქართველოს კანონმდებლობისა და პრაქტიკის ანალიზი შეზღუდული შესაძლებლობის მქონე პირთა უფლებრივ საკითხებზე და მოამზადოს რეკომენდაციები და წინადადებები კანონმდებლობის სრულყოფისა და საერთაშორისო სტანდარტებთან, მათ შორის, შეზღუდული შესაძლებლობების მქონე პირთა უფლებების კომიტეტის რეკომენდაციებთან  შესაბამისობაში მოყვანის მიზნით და წარუდგინოს ადამიანის უფლებების უწყებათაშორის საბჭოს, საქართველოს მთავრობას, საქართველოს პარლამენტს ან/და სხვა საჯარო დაწესებულებებს.
ზ) წარუდგინოს საკითხები საქართველოს მთავრობის ადმინისტრაციის ადამიანის უფლებათა სამდივნოს ადამიანის უფლებათა საბჭოს სხდომის დღის წესრიგში შესატანად.
თ) განახორციელოს სხვა საქმიანობა, რომელიც ამ დებულებაში პირდაპირ არ არის მოხსენიებული, მაგრამ გამომდინარეობს ან/და აუცილებელია ამ დებულების მე-4 მუხლით გათვალისწინებული ამოცანების შესასრულებლად. 

მუხლი 6. ანგარიშის წარდგენა
1. საკოორდინაციო მექანიზმი ვალდებულია, არაუგვიანეს ყოველი წლის 1 მარტისა, ადამიანის უფლებების უწყებათაშორის საბჭოს წარუდგინოს ანგარიში ადამიანის უფლებათა დაცვის სამთავრობო სამოქმედო გეგმაში ასახული ვალდებულებების შესრულების შესახებ, რომელიც ეხება შეზღუდული შესაძლებლობების მქონე პირებს. უწყებათაშორისო კომისიის ანგარიშში ასევე ასახული უნდა იყოს კონვენციის განხორციელების, შეზღუდული შესაძლებლობის მქონე პირთა უფლებების კუთხით საერთაშორისო და ეროვნულ დონეზე არსებული ვალდებულებებისა და ადამიანის უფლებათა დაცვის სამთავრობო სამოქმედო გეგმის შესაბამისი ნაწილების შესრულების კუთხით არსებული პრობლემების შესახებ ინფორმაციას, მათ გამომწვევ მიზეზებსა და აღმოფხვრის გზების შესახებ კომისიის მოსაზრებებს.

2. საკოორდინაციო მექანიზმის ანგარიში ქვეყნდება ყველასთვის ხელმისაწვდომი ფორმით არა უგვიანეს ყოველი წლის 1 აპრილისა. 

[bookmark: _heading=h.itoznavb211]მუხლი 7. საექსპერტო სამუშაო  ჯგუფები
1. კონვენციის განცორციელების და ადამიანის უფლებათა დაცვის სამთავრობო სამოქმედო გეგმის შესრულების კოორდინაციისა და მონიტორინგის მიზნით კომისიამ შეიძლება შექმნას  საექსპერტო სამუშაო ჯგუფები კონკრეტული მიზნით და განსაზღვრული დროით, არა უმეტეს 6 თვისა. 
2. საექსპერტო სამუშაო ჯგუფის შემადგენლობაში შეიძლება შედიოდნენ სახელმწიფო უწყებებისა და საჯარო სამართლის იურიდიული პირების წარმომადგენლები, საკონსულტაციო ჯგუფის წევრი არასამთავრობო ორგანიზაციები, საერთაშორისო ორგანიზაციების წარმომადგენლები, ასევე მეცნიერები, ექსპერტები და შესაბამისი სამიზნე ჯგუფის წარმომადგენლები. 

3. საექსპერტო სამუშაო ჯგუფი უფლებამოსილია: 
ა) კომისიისთვის წარსადგენად მოამზადოს ადამიანის უფლებათა დაცვის სამოქმედო გეგმის პროექტსა და გეგმაში შესატანი ცვლილებების შესახებ რეკომენდაციები და ცვლილებები.
ბ) განიხილოს ადამიანის უფლებათა დაცვის სამთავრობო სამოქმედო გეგმის შესრულებასთან დაკავშირებით კომისიის მიერ მომზადებული ინფორმაცია და მოამზადოს შესაბამისი მოსაზრებები, წინადადებები და რეკომენდაციები მის შესრულებასთან დაკავშირებით.
გ) განახორციელოს სხვა საქმიანობა, რომელიც აუცილებელია ექსპერტული სამუშაო ჯგუფების მიერ კომისიით განსაზღვრული მიზნის შესასრულებლად.
4. კომისიის თავმჯდომარის ინიციატივის საფუძველზე, საექსპერტო სამუშაო ჯგუფი ხმათა უმრავლესობით ამტკიცებს მომხსენებელს მისი შემადგენლობიდან, რომელიც ამ სამუშაო ჯგუფის მიერ მომზადებულ რეკომენდაციებს, წინადადებებსა და ანგარიშებს წარუდგენს კომისიას და უზრუნველყოფს საექსპერტო სამუშაო ჯგუფის და საქართველოს მთავრობის ადმინისტრაციის ადამიანის უფლებათა სამდივნოს ეფეტიან კომუნიკაციას. 
5. ექსპერტული სამუშაო ჯგუფის შეხვედრების პერიოდულობას, საექსპერტო სამუშაო ჯგუფის მიზნის გათვალისწინებით, განსაზღვრავს კომისიის თავმჯდომარე, მომხსენებელთან შეთანხმებით. როგორც წესი, ექსპერტული სამუშაო ჯგუფის შეხვედრა ტარდება 2 თვეში ერთხელ მაინც.

[bookmark: _heading=h.5pumakjdygl8]მუხლი 8. საკოორდინაციო მექანიზმის მუშაობის ორგანიზება
1. საკოორდინაციო მექანიზმის საქმიანობას ხელმძღვანელობს და საკოორდინაციო მექანიზმის სხდომებს წარმართავს საკოორდინაციო მექანიზმის თანათავმჯდომარე.

2. საკოორდინაციო მექანიზმის სხდომები, როგორც წესი, იმართება კვარტალში ერთხელ. საჭიროების შემთხვევაში, კომისიის თანათავმჯდომარეს, უფლება აქვს, მოიწვიოს კომისიის რიგგარეშე სხდომა. 

3.  საქართველოს მთავრობის ადმინისტრაციის ადამიანის უფლებათა სამდივნო (სამსახური) ახორციელებს საკოორდინაციო მექანიზმის ყოველდღიური საქმიანობის ადმინისტრირებას და ორგანიზაციულ და ანალიტიკურ მხარდაჭერას. 

4. საკოორდინაციო მექანიზმის სხდომის დღის წესრიგს კომისიის წევრებთან კონსულტაციის საფუძველზე ადგენს საკოორდინაციო მექანიზმის თანათავმჯდომარე, რომლის საკოორდინაციო მექანიზმის წევრებისთვის გაცნობას და საჯაროდ ხელმისაწვდომობას უზრუნველყოფს  საქართველოს მთავრობის ადმინისტრაციის ადამიანის უფლებათა სამდივნო (სამსახური) სხდომამდე არაუგვიანეს 7 დღისა.

5. საკოორდინაციო მექანიზმის სხდომა უფლებამოსილია, თუ მას ესწრება ხმის უფლების მქონე წევრთა ნახევარზე მეტი.
6. საბჭოს გადაწყვეტილება მიიღება სხდომაზე დამსწრე წევრთა ხმების უმრავლესობით, მაგრამ არანაკლებ სრული შემადგენლობის 1/3-ისა. ხმების თანაბრად გაყოფის შემთხვევაში, გადამწყვეტია სხდომის თავმჯდომარის ხმა.

7. კომისია უფლებამოსილია გადაწყვეტილება მიიღოს კომისიის სხდომის გარეშეც, თუ გადაწყვეტილებას წერილობით ან სხვა ტექნიკური საშუალების გამოყენებით მხარს დაუჭერს კომისიის წევრთა სრული შემადგენლობის ნახევარზე მეტი.

8. საკოორდინაციო მექანიზმის სხდომა ფორმდება ოქმით, რომელსაც ხელს აწერენ საკოორდინაციო მექანიზმის სხდომის თანათავმჯდომარე(ებ)ი  და მდივანი.

9. საკოორდინაციო მექანიზმის სხდომაზე კომისიის თავმჯდომარის გადაწყვეტილებით შესაძლებელია მოწვეული იქნან სხვადასხვა საჯარო დაწესებულების, არასამთავრობო ან საერთაშორისო ორგანიზაციისა და აკადემიური წრის წარმომადგენლები, თუ მათი კომისიის სხდომაში მონაწილეობა მნიშვნელოვანია განსახილველი საკითხის სრულყოფილად შესასწავლად ან/და კვალიფიციური გადაწყვეტილების მისაღებად.

